Umiarsuit assartuutini sullivinni tarnikkut atukkat pillugit nalunaarut (Immakkut angallannermi sullivinni tarnikkut atukkat)

Imarsiornerup isumannaatsuunissaa pillugu Kalaallit Nunaannut atuutilersinneranut peqqussummi § 1, imm. 3 malillugu, tak. aalajangersaanermut nalunaarut nr. 1674 16. december 2015-imeersoq, Kalaallit Nunaannut nalunaarummi nr. 279, 23. marts 2020-meersumi § 1, imm. 1, nr. 2-imi piginnaatitsissut malillugu piginnaatitaanerit ilaannik Søfartsstyrelsimut unerartitsisinnaaneq, aamma naammagittaalliorsinnaaneq pillugit il.il. aalajangersarneqarpoq:
Atuuffii
§ 1. Nalunaarut tarnikkut sullivimmi maleruagassani atuuttunut ilaavoq, Kalaallit Nunaanni umiarsuarni, taamaattorli aalisariutini sunngiffimmilu angallatini pinnani, atorfinitsitsisoqarnerani atuutissaaq. 
 
Imm. 2. Tarnikkut sulliviit pineqartillugit suliffimmi avatangiisit taamatullu suliffimmi aaqqissuusaanermut tunngassuteqarneranik paasineqassaaq, ilaatigut umiarsuarmi sulisut akornanni,  tarnikkut peqqissuunermut, ilorrisimaarnermut toqqissisimanermullu sunniuteqaataasartut eqqarsaatigalugit. Taamatuttaaq nakuusernerit nakkarsaanerillu, taakkununnga ilaallutik suiaassutsikkut nakuusernerit nakkarsaanerillu, tarnikkut sullivimmut pineqartumut ilaapput. 
Imm. 3. Umiarsuaatilik sulisitsisuunngikkaangat, paragraffi una malillugu akisussaaffiit umiarsuaatileqatigiiffimmiit sulisitsisumiillu pisussaaffigineqarput.
Nalinginnaasumik aalajangersakkat 
§ 2. Tarnikkut sullivinni isumannaallisaanermi peqqissutsikkullu nammineq illersorsinnaasumik aaqqissuugaasumillu sulisoqassaaq. Tamanna suliffimmi avatangiisinut pissutsinut, tarnikkut sullivimmi peqqissutsimut sivikitsumik sivisunerusumilluunniit sunniuteqartumik ataasiakkaarluni tamakkiisumilluunniit naliliisoqartarnermut atuuppoq.
Umiarsuaatiliviup pisussaaffii
§ 3. Umiarsuarni tamani sulisunut peqqinnartumik isumannaatsumillu tarnikkut tamanut sulliveqarfiunissaanik qulakkeerinnittumik umiarsuaatileqatigiiffimmiit atuutilerneqartussanik allassimasunik sinaakkusiortoqassaaq. 
Imm. 2. Suliffeqarfimmi atorfeqarnerup nalaani sinaakkutit atuutissapput, ilaatigut piffissaq suliffiusup nalaani, umiarsuarmiilluni sulinngiffeqarnermi taamatullu umiarsuarmut  ikilernermi niunermullu tunngatillugu angalanermi unnuisarnerullu nalaani atuutissapput.
Imm. 3. Tarnikkut artukkiisussanut pinaveersartitsinermi, suussusersinermi kukkulluniluunniit iliuuseqannginnissamut sinaakkusiortoqarnissaanut siuneqartarineqarpoq, umiarsuaatileqatigiiffinni ataasiakkaani pisariaqartinneqartut eqqarsaatigalugit naleqqussarneqarsinnaasumik minnerpaaffiliisumik qulequtaqartitsilluni ersarissarneqartussaalluni:
1. Suliffeqarfiup avatangiisaani toqqissisimaneq isumannaatsuunerlu, ilaatigut nakuusernerit nakkarsaanerillu, taakkununnga ilaallutik suiaassutsikkut nakuusernerit nakkarsaanerillu kinguaassiutitigullu nakuusertoqartarnera pinaveersaartinneqarlutillu atorneqassanngillat.
2. Sulerulunneq suliassanillu ilisimanninneq, ilaatigut suliassanut annertuunik isumaginnissinnaaneq, piffissaalatitsineq suliassanillu paasisaqannginneq suliassarinngisanillu tigusineq.
3. Misigissutsitigut inuttullu pissutsinut piumasaqaatit, ilaatigut inunnik suleqateqarneq, tunuliaquttatigut assigiinngissutsit avataaneersunillu suliassaqarfilinnik ilaasoqartarnermi attaveqartarneq, ilisimasortaqarneq pulaartoqarnerlu.
4. Perorsagaasimasutut ineriartorneq umiarsuarmilu ileqqoq, ilaatigut sumiiffiit ataatsimiiffiusartuni attaveqaqatigiinneq ileqqullu.
5. Aaqqissuusaanermut pissutsinut tunngasut, ilaatigut umiarsuarmi inuttaasut taarsernerisa nalaani suleriutsit, umiarsuarmut ikilernermi niunermilu pissutsit, taamatullu whistleblowereqarnerup aaqqissuusaaneranut periarfissat.
Imm. 4. Umiarsuarnik piginneqatigiinneersut naliliippata, siunertarineqartut tunngaviusut ataasiakkaat pineqartut, tak. imm. 3, tassunga tunngassuteqanngippata, tamanna sinaakkutini umiarsuaatileqatigiiffimmiit tunngavilersorneqassaaq. Tamannali nr. 1-mi atuutinngilaq, tassani pissutsit suut atorneqaraluarpata atuutissammat.

§ 4. Umiarsuaatileqatigiiffimmiit umiarsuarmilu naalakkamiit qulakkeerneqassaaq, umiarsuaatileqatigiiffimmi tarnikkut sullivimmi sinaakkutit sulisunut sulisullu sinniisuinut ilisimatitsissutigineqarnissaat, tak. imm. 3, imm. 3, atorfinitsinneqarnerup nalaani ingerlaavartumillu, tarnikkullu sullivimmi iluaqutaasussanik tapiissutinik pissarsiassanullu peqassaaq.


§ 5. Sinaakkutigineqartut pillugit, tak. § 3, imm. 3, umiarsuaatileqatigiiffimmiit sulisullu akornanni ingerlaavartumik nalilersuisoqarlunilu nutarterisoqartassaaq.
Imm. 2. Sinaakkutinik umiarsuarni ataasiakkaani atuutsitsinermi isumannaarsuinermut aaqqissuusaaffiit peqatigalugit ukiumut eqqartorneqartassapput. 




§ 6. Tarnikkut sullivinni, tak. §3, imm. 3, suliassat sinaakkutinit tunngaveqartumik aaqqissuusaanersut taakkulu tunngavigalugit sulisoqarnersoq umiarsuaatileqatigiiffimmiit nakkutigineqarnissaa akisussaaffigineqarpoq.  

Nakkutilliineq

§ 7. Nalunaarusiaq una malinneqarnersoq Imarsiornermik qullersaqarfimmiit nakkutigineqassaaq, ilaatigut tarnikkut sullivinni unammillernartoqarsimatillugu.

Pillaaneq pineqaatissiinerlu

§ 8. Immami sillimaniarnermut Kalaallit Nunaanni inatsisitigut atuutsitsisoqartillugu, pinerluttoqarsimatillugulu Kalaallit Nunaanni pineqaatissiisarnermut inatsit malillugit inatsisitigut malitseqartitsisoqarlunilu pineqaatissiisoqarsinnaavoq.

Imm. 2. Sakkortusisamik isiginiarneqassaaq, ima pisoqartillugu
1) Inuunermik peqqissutsitigulluunniit ajoqusiinermik unioqqutitsisoqarsimappat ulorianartorsiortitsisoqarsimappalluunniit,
2) siusinnerusukkut inerteqqutinut imaluunniit peqqussutinut  assinganik unioqqutitsisoqarsimappat, imaluunniit
3) Namminermut inunnulluunniit allanut aningaasatigut iluanaarniuteqarluni  unioqqutitsisoqarsimappat imaluunniit siunertaqartoqarsimappat.

[bookmark: _GoBack]Imm. 3. Ingerlatsiveqarfimmiit assinganiluunniit unioqqutitsisoqarsimappat (inatsisinik ilisimasallit), inatsisitigut ilisimasalimmut akiligassitsisoqarsinnaavoq. Naalagaaffimmiit, Namminersorlutik Oqartussat, kommuni imaluunniit nunaqarfinni bestyrelsini unioqqutitsisoqarsimappat, tassani pisortaq oqartussaasumut akiligassitsisoqarsinnaavoq.

Imm. 4. Pineqartoq Kalaallit Nunaanni najugaqanngippat imaluunniit pineqartoq inuiaqatigiinnut kalaallinut attuumassuteqarnera annikitsuinnaappat, Kalaallillu Nunaanni pinerluttulerinermi inatsimmi pineqaatissiissutissat atornissaannut tunngavissaqanngippat, suliaq Danmarkimi suliassanngortinneqarsinnaavoq imaluunniit malersugassanngorlugu innersuussutigineqarsinnaalluni, tak. Kalaallit Nunaanni pinerluttulerinermi inatsimmi § 7.

Atuutilernera

§ 9. Nalunaarut 1. marts 2026 atuutilerpoq.


